
                                                         BASHKIA TIRANË
                                                        KËSHILLI BASHKIAK
Nr._________ prot.                                                                      Tiranë, më ___. ___.2025

V E N D I M 
Nr.55, datë 24.07.2025
“PËR

DHËNIEN NË PËRDORIM PA KUNDËRSHPËRBLIM NË FAVOR TË KOLEGJIT TË EVROPËS, TË OBJEKTIT “GODINA NR. 14”, ME NUMËR PASURIE 5/539, NË ZONËN KADASTRALE 8160”
Në mbështetje të nenit 8, pika 2, nenit 9, pika 1/1.1, shkronja “a” dhe pika 1/1.2, shkronja “a”, nenit 24, pikat 1 dhe 3, nenit 54, shkronja “e/1” dhe nenit 55, të ligjit nr. 139/2015 “Për vetëqeverisjen vendore”, të ndryshuar, nenet 901-912, të ligjit nr. 7850, datë 29.7.1994, “Kodi Civil i Republikës së Shqipërisë”, të ndryshuar, nenit 113, të ligjit nr. 44/2015 “Kodi i Procedurave Administrative i Republikës së Shqipërisë”, vendimit nr. 335, datë 4.5.2016, të Këshillit të Ministrave “Për transferimin e 100% të aksioneve të shoqërive aksionare “Rezidenca Studentore nr. 1” sha, Tiranë, “Trajtimi i studentëve nr. 2” sha, Tiranë dhe “Trajtimi i Studentëve nr. 3” sha, Tiranë, nga Ministria e Zhvillimit Ekonomik, Turizmit, Tregtisë dhe Sipërmarrjes te Bashkia Tiranë”, vendimit nr. 2, datë 10.02.2025, i Këshillit Mbikëqyrës të shoqërisë “Rezidenca Studentore Universitare nr.1” sha, vendimit nr. 5, datë 18.06.2025, të Asamblesë së Përgjithshme të shoqërisë aksionare “Rezidenca Studentore Universitare nr.1” sh.a, shkresës nr. 956 prot., datë 16.07.2025, protokolluar pranë Bashkisë Tiranë me nr. 25238 prot., datë 16.07.2025, të Rezidencës Studentore Universitare nr.1” sha, si dhe në vijim të memos nr.25238/1 datë 18.07.2025 të Drejtorisë së Përgjithshme të Menaxhimit Financiar, me propozim të kryetarit të Bashkisë, Këshilli Bashkiak,
V E N D O S I: 

1. Dhënien në përdorim pa kundërshpërblim në favor të Kolegjit të Evropës në përputhje me Memorandumin e Mirëkuptimit me nr. 6271  prot., datë 06.10.2023, të objektit “Godina nr. 14”, me nr. pasurie 5/539, ndodhur në zonën kadastrale 8160, sipas dokumentacionit ligjor dhe hartografik të pronësisë, bashkëlidhur dhe pjesë përbërëse të këtij vendimi. 
2. Rezidenca Studentore Universitare nr.1 sh.a të vijojë me nënshkrimin e kontratës së huapërdorjes, me Kolegjin e Evropës dhe të ndjek procedurën e nevojshme për dorëzimin e objektit, në zbatim të parashikimeve të pikës 1, të këtij vendimi.
3. Vendimi nr. 65, datë 27.6.2024, i Këshillit Bashkiak “Për dhënien në përdorim pa kundërshpërblim në favor të Kolegjit të Evropës, të objektit “Godina nr. 3”, me nr. pasurie 5/542, ndodhur në zonën kadastrale 8160”, shfuqizohet.
4. Ngarkohet Bashkia Tiranë dhe shoqëria aksionare “Rezidenca studentore nr. 1”, për zbatimin e këtij vendimi.
Ky vendim hyn në fuqi sipas përcaktimeve të nenit 55, pika 6, të ligjit nr. 139/2015, “Për vetëqeverisjen vendore”, të ndryshuar.

